
Attaveqarnermut, Avatangiisinut Aatsitassanullu Naalakkersuisoq

Landsstyremedlemmet for Infrastruktur, Miljø og Råstoffer 

Inuussutissarsiornermut, Suliffeqarnermut, Inuussutissarsiutinullu Ilinniartitaanermut Naalakkersuisoq

Landsstyremedlemmet for Erhverv, Arbejdsmarked og Erhvervsuddannelser

Inatsisartunut ilaasortaq Marie Fleischer
Attaviitsoq

Naalakkersuisunut apeqqutit Nunarsuarmi aningaasarsiornermi 
ajornartoorneq pillugu aatsitassarsiornermik inuussutissarsiornermut kiisalu 
aluminiumik aatsitsiviliorniarnermut naleqqiussilluni.

Asasarput Marie Fleischer
Qujanaq apeqqutinnut. Aatsitassarsiornermut kiisalu aluminiumik 
aatsitsiviliorniarnermut tunngasuummata akissutit suliarineqarput uku 
suleqatigiinnerisigut Attaveqarnermut, Avatangiisinut Aatsitassanullu 
Naalakkersuisoqarfik kiisalu Inuussutissarsiornermut, Suliffeqarnermut, 
Inuussutissarsiutinullu ilinniartitaanermut Naalakkersuisoqarfik.

Apeqqutit tiguneqarput ulloq 6. oktobari 2008.

Paasinarpoq, maanna Nunarsuarmi aningaasarsiornerup ajornartoornera 
apeqqusiisitsissappat Nunatsinni aatsitassarsiornermik ingerlassat pioreersut 
pilersaarutigineqartullu kiisalu aluminiumik aatsitsiviliorniarneq ajornartoornermit 
sunnerneqaratarsinnaanersut.

Apeqqutitit tulliuttuni akissuteqarfigineqarput.

1. Nunarsuarmi aningaasarsiornikkut ajulusoornerup Kalaallit Nunaanni 
aatsitassarsiornikkut inuussutissarsiutitigut ineriartortitsinissami 
ilimasunneq qanoq sunnerneqartigissanersoq Naalakkersuisut 
nalilerpaat? Akissummi ilanngunneqaqquvoq aningaasaliisartut 
akornanni maannakkut killilimmik aningaasaleerusussuseqarneq.

Akissut:
Ukiuni kingullerni nunatta pisuussutaannit uummaatsunit pisunit 
aatsitassaqarsinnaanera eqqarsaatigalugu Kalaallit Nunaata nunanit 
assigiinngitsuniit soqutigineqarnera aatsaat taamak annertutigaaq. 
Aatsitassarsiornermik ingerlassaqartunit soqutiginninnerup annertusineranut 
Nunatta aatsitassaqarsinnaanerata avammut annertusisamik nittarsaanneqarnera 

ilaatigut pissutaavoq, ilaatigullu uuliap aamma aatsitassat kiisalu saffiugassat 
akiisa ilorraap tungaanut ingerlanerinik pissuteqarluni.

Qeqertarsuup Tunuata-Nuussuup avataanni imartani uuliasiortussarsiuussinerup 
inerneri Kalaallit Nunaannut oqaluttuarisaanikkut aalajangiisuulluinnartumik 
pisoqarfiupput. Nunarsuarmi uuliaatileqatigiiffiit anginerpaat ilaat Nunatta imartaani 
misissuinissamut qalluinissamullu akuersissutinik tunineqarput. Ingerlatseqatigiiffiit 
soorlu ExxonMobil, ChevronTexaco, Husky, Cairn, EnCana, PA Resources kiisalu 
DONG ukiut 30-t ingerlanerini uuliasiorneq aatsaat taamak annertutigisoq 
aallartippaat.

Sajuppillatsitsisarluni allatullu geofysikimut tunngasunik paasissutissanik 
katersinissamut 2008-mi aningaasanik millionilippassuarnik aningaasaliisoqarpoq. 
Ingerlatseqatigiiffiit misissuinernik aalajangersimasumut suliaqarnissamut 
pilersaarusiorlutik ukiunut arlalinnut imminnut pisussaaffilersimapput, 
taamaattumillu ukiuni tulliuttuni uuliasiornissamik pisinnaatitsissutini 
suliaqarnissamut pilersaarutini allannguuteqartoqarnissaa annertunerusunik 
naatsorsuutigineqanngilaq.

Ungasinnerusoq isigalugu uuliasiornermik ingerlatseqatigiiffiit misissuineranni 
qanoq ineriartortoqassanersoq pissutsit arlalissuit apeqqutaasussaapput, tassunga 
ilaallutik uuliaqarfiit ilisimaneqareersut nutaanik nassaarnikkut 
taarserneqarnissaannik pisariaqartitsineq, minnerunngitsumik isittumi kiisalu 
ungasinnerusoq isigalugu uuliap akiisa allanngoriartorumaarnerat qanoq 
ikkumaarnersoq.

Uuliasiornerup iluani ineriartorneq Kallaalit Nunaata uuliamik nioqqutissiortutut 
inissikkiartorneraniinnaanngitsoq, kisiannili uuliamit aningaasarsiornerup Nunatta 
aningaasarsiornikkut imminut napatilernissaanut tunngaviliisuusinnaanera 
pingaarnerpaat ilaattut alloriarnerussaaq. Ungasinnerusoq isigalugu 
uuliasiornermut isumalluarneq maanna aningaasarsiornikkut ajornartoornerup 
allanngortinngilaa.

Aatsitassat manngertut eqqarsaatigalugit ukioq manna ukiup affaata kingulliup 
ingerlanerinnaani aatsitassarsiorfiit misissuinissamut akuersissutinik 
tunineqarsimasut marloriaammik amerlassuseqalersimapput. Misissuinissamik 
akuersissutinik maannamut tunineqarsimasut Nunatta oqaluttuarisaanerani aatsaat 
taamak amerlatigipput.

Nunatsinni ukiut kingulliit marlussuit ingerlaneranni Nanortallip kommuniani 
Nalunami kuultisiorfik aamma Maniitsup kommuniani olivinisiorfik ammarneqarput. 
Aammattaaq ukiut tulliuttut 3-4 ingerlaneranni aatsitassarsiorfiit suli tallimat 
ammarneqarsinnaanissaat naatsorsuutigineqarpoq.

Nunatsinni aatsitassanik misissuineq ukiuni nutaanerusuni ingerlatseqatigiiffiit 
juniorselskabinik taaneqartartut suliassat ineritinneqarnissaat siunertaralugu 
aallaqqaataanerusunik misissuinermik ingerlatsisarnerat takussaanerusimavoq. 

Tassuunakkut Nunatsinni allani ”sumiiffinnut killeqarfinnik” (frontier-områder) 
pineqartartut assigalugit ingerlatsisoqarpoq – tassa nunani allani taamaaqataanik 
nunap sananeqaateqartunut naleqqiullugu sumiiffiit aatsitassaqarsinnaanera 
eqqarsaatigalugu misissuiffigineqarpiaratik.

Nunap sananeqaataa pillugu ilisimasatigut inissisimaneq ingerlatseqatigiiffiit 
misissuiffissanik pingaarnersiuineranni qitiulluinnartuuvoq. Verdensbanken-ip 
aatsitassarsiornermik ingerlatallit pillugit misissuisimanerani tikkuarneqarpoq, 
ingerlatseqatigiiffiit ujarlerfissaminnik toqqaanerminni ujarlerfiginiakkami 
aatsitassanik peqarnissaanut ilimanaatit qanoq inneri aalajangiisuutilluinnartaraat. 
Taanna ilaasarpoq, apeqqutaalluni ingerlatseqatigiiffik sorleq pineqarnersoq, 
ingerlatseqatigiiffiit aalajangerniarnerminni tunngavigisagaanni aalajangerniarnerup 
affaata kiisalu pingajorarterutaata akornanni inissisimasarluni.

Verdensbanken-ip nunami sumiluunniit aatsitassarsiornermi 
aningaasaliisarnernut tunngaviliissutaasartut pingaarnersaat ima 
takussutissiarivai:

• Nunap sananeqaataani saffiugassanik aatsitassanillu naleqquttunik 
peqarsinnaanera.

• Nunani tamalaani akit aningaasarsiornikkullu pissutsit nikerarneri.

• Aatsitassarsiorneq pillugu inatsisit.

• Akileraarusiisarnermi atugassarititaasut (akileraarusersueriaatsitigut 
akileraarusiissutaasartullu qaffasissusaasa aalajaatsuuneri 
eqqoriarneqarsinnaasuunerilu, akitsuutit akileraarutillu 
aningaasaleerusussutsimut akornusiissanngillat il.il.).

• Politikkikkut patajaatsuuneq.

Juniorselskab-it ingerlatseqatigiiffinnit aatsitassarsiornernik ingerlatalinnit 
inissisimalluareersunit amerlanerusunik nalorninartorsiorfeqartarnerat ileqquuvoq. 
Nalinginnaasumik Juniorselskab-it aningaasaatilissuusanngillat, ingerlatsinerminnili 
misissuinermik sulianut ataasiakkaanut atatillugu avataaniit 
aningaasalersorneqarnermik aallaaveqartarlutik, assersuutigalugu børs-it 
aqqutigalugit pappiaqqanik nalilinnik nioqquteqartarnikkut kiisalu private 
placements1 atornerisigut. Taamaammat Juniorselskab-it nunani tamalaani akit 
aningaasarsiornikkullu pissutsit nikerarnerini sunnerteqqajaanerusarput.
 
Aatsitassarsiornernik ingerlatallit inissisimalluareersut nalinginnaasumik 
suliffeqarfissuusarput aningaasaatilissuit, aatsitassarsiornermik 
ingerlataqarfigeriikkaminni peqarfioreersumi misissuinernik ingerlataqarnermikkut 
1 "Private placement" ima nassuiarneqarsinnaavoq aningaasaliinertut aningaasaliisumit 
ataatsimiit pisumit imaluunniit aningaasaleeqataasuniit killilimmik amerlassusilinniit 
pisumit.

aatsitassat tungaasigut isumalluutiminnik annertusiartortitsisartut. Sumiiffinni 
nutaani ingerlassamik annertusiineq qanganisarpalunnerusumik 
tunngaveqarnerulluni nalinginnaasumik pisarpoq, assersuutigalugu juniorselskab-it 
– minnerpaamik – isumalluutinik sumiiffisseriikkanik ineriartortinneqarsinnaasumik 
ingerlateriigaannik pisiortornikkut.

Tassalu juniorselskab-it aamma aatsitassarsiornernik ingerlatallit 
inissisimalluareersut periuseqartarnerini aatsitassarsiorluni misissuinermi periutsit 
assigiinngisitaartuupput. Periusaasartut unammilleqatigiinnerunatik imminnut 
tapertariinnerusartutut oqaatigineqarsinnaapput. Allatut oqaatigalugu tamanna 
sulianik agguataareriaatsitut isikkoqarpoq, misissuinermik ingerlataqartut 
juniorselskab-it kiisalu aatsitassarsiorfinnik piiaanissamik ingerlassaqarnerusut 
akornanni Nunarsuaq tamakkerlugu ineriartorfiusimalluni.

Nunatsinni juniorselskab-nit ingerlanneqarsimasut misissuinerit saniatigut, aamma 
aappaatigut sulianik taamatut agguaasseriaaseq iluaqutissarsiffiuvoq, tassa 
juniorselskab-it suleqatissaminnik aningaasaliisussaminnillu qinerlernerminni 
taamatut suliaqartartut toqqaannartumik atassuteqarfigisarnerisigut annertuumik 
Nunatta aatsitassarsiorfittut ilisimaneqalerneranik siaruarterisuusimapput. 
Juniorselskab-it Nunatta misissuiffigissallugu pilerinartuuneranik annertuumik 
nittarsaassinermut peqataasimapput.

Apeqquteqaammi aatsitassarsiorfissatut taaneqartut pillugit Naalakkersuisut 
aatsitassarsiorfileqatigiiffinnit paasiniaareerlutik kinguliani makkuninnga 
paasissutissiisinnaapput.

Maarmorilik (aqerloq aamma zinki)
Ulloq 21. maaji 2008 qaarusuup Inngili Qernertup ammaqqinneqarnissaanut 
atatillugu piiaanissamut akuersissut atsiorneqarpoq.

Tamatuma kingorna ingerlatseqatigiiffik Black Angel Mining A/S qarusuup 
piorsarneqarnissaanut arlalitsigut aningaasaliivoq, tassunga ilaallutik silaannakkut 
assartuutip toqqaviliorneqarneranut, silaannakkut assartuummut illuutigisamut 
allermiittumi, imeqarfimmut, sulisut najugaqarfissaannut, avammut 
atassuteqaatissatut satellitseqarfissamut, silaannakkut assartuummut qullermut 
illuliornissamut atatillugu qaartiterinernut il.il.

Maarmorilimmi silaannakkut assartuutip allermi illutaliorneqarnera sanallugu 
naammassereerpoq tullinnguuttorlu tassaavoq atortorissaaruteqarfissap 
inerisarneqarnissaa.

Illuutit marluusut ”The Hanger” aamma ”Hotel Maarmorilik” nutarterneqareerput 
massakkullu peqqumaasivittut najugaqarfittullu atorneqarlutik. Taamatuttaaq 
imeqarfik satellitseqarfissarlu maanna atulereerput. Augustip naanerani 
sanaartornerit ukiuunerani unitsinneqarallarput, tassa maanna 
aningaasarsiornikkut ajornartoorneq suli iluamik sunniutilinngilaq.

Ingerlatseqatigiiffiup silaannakkut assartuutip pilersinneqarnissaata marsi 2009-mi 
nangeqqinneqarnissaa suli pilersaarutigaa. Qarusummi piiaanissaq oktobari 2009-
mi aallartinneqassasoq naatsorsuutigineqarpoq. Piffissami sivisuumi pissutsit 
allanngorarnerisa, aqerlup zinkillu akii suli appariassagaluarpata, soorunami 
suliniuteqarneq sunnersinnaavaat.

Malmbjerget (molybdæneqarfik)
Ulloq 19. marsi 2008 qaqqami molybdæneqarfimmi piiaanissamut akuersissummik 
qinnuteqaat Aatsitassanut Ikummatissanullu Pisortaqarfimmi tiguneqarpoq, kiisalu 
ingerlatseqatigiiffimmiit International Molybdenum Ltd.-imiit (piginnitsigalugu 
ingerlatseqatigiiffik Quadra Mining Ltd.) qanoq imminut akilersinnaatiginerinut 
misissuinerit aamma tiguneqarlutik. Piiaanissamut pilersaarutaasoq molybdænimut 
tunngatinneqarpoq. Malmbjerget silarsuarmi molybdæneqarfiit annersaasa ilagaat.

2008-p aasaanerata ingerlanerani inaarutaasumik politikikkut 
aalajangiisoqarnissaanut tunngavissatut saqqummiussinissamut 
tunngavigineqarsinnaasumik tapertaasumik misissuinerit misissueqqissaarnerillu 
arlallit ingerlanneqarsimapput.

Suliaq Kalaallit Nunaanni Atortussiassat Aatsitassanit Pisut Pillugit 
Siunnersuisoqatigiit 5. novembarimi 2008 immikkut ittumik ataatsimeersuarneranni 
saqqummiunneqassaaq.

Molybdæneqarfimmi immikkoortut pingaarnerit marluk piviusunngortinneqassasut 
naatsorsuutigineqarpoq:

• Nioqqutissiulernissap aallarnisarneqarnera: ukiut pingasut (Attaveqaatit, 
nioqqutissiornissamut atortorissaarutit il.il. pilersinneqarneri)

• Nioqqutissiornerup ingerlanneqarnera: ukiut 17-it

Sanaartornerup nalaani sulisorineqartussat: Ukiumut sulisorineqartut 600-t.
Ingerlatsinerup nalaani sulisorineqartussat: Ukiumut 480-iniit 500-nut.

Taakku saniatigut toqqaannanngitsumik sulisorineqartut pilersuisullu ilaassapput.

Quadra-miit piiaaviup katillugit ukiuni 20-ni ingerlanissaa naatsorsuutigalugu 
missingersersuusiortoqarpoq, tassunga ilaalluni nioqqutissiulernissap 
aallarnisarneqarnera ukiunik pingasunik sivisussuseqartoq. Suliassamik 
sermitaqartunik unguneqarsimasumi inuilaami pilersitsineq aningaasaliissutinik 
ikinngitsunik nassataqassaaq, DKK 5 mia. kr. missiliorlugit 
missingersuusiorneqarlutik. Aningaasaliinerit tamarluinnarmik 
aatsitassarsiorfileqatigiiffimmit akilerneqassapput. Nunatta karsia suliassamut 
tamatumunnga aningaasaliissuteqassanngilaq.

Aatsitassanut saffiugassanullu assigiinngitsunut akit allanngorarnerinut 
naatsorsuutigisat assigiinngiiaartorujussuupput. Nunani tamalaani 
aningaasaqarnikkut nalorninartorsiorfiunerata suliassami piffissamut 
pilersaarummut qanorpiaq sunniuteqarnissaa maannakkorpiaq 

missilioruminaappoq. Nalorninartorsiorneq annertunerulissappat soorunami 
niuernikkut suliniutinut tamanut tamanna sunniuttussaavoq, ilanngullugit 
aatsitassarsiorfiit Malmbergimiittutut ittut.

Olivinisiorfik
Ulloq 30. juuni 2005 Seqinnersuusami Niaqunngunamiittumi Maniitsup kommuniani 
olivinimik piiaanissamut akuersissut nalunaarutigineqarpoq. Akuersissut Seqi 
Olivine A/S-imut tuniunneqarpoq, taassuma 100 %-imik piginnitsigaa Minelco AB, 
tassungalu piginnittuuvoq LKAB, tassa aatsitassarsiorfileqatigiiffik svenskit 
naalagaaffianit pigineqartoq. Ingerlatseqatigiiffik 2007-imi nutaamik 
taaguuserneqarpoq Seqi Olivine A/S-imiit Minelco A/S-imut allanngortinneqarluni.

Piiaavimmiit ammaannartumiit piiaaneq ingerlanneqarpoq, tamanna aamma 
ujaqqerivinniit nalinginnaasuniit ilisimaneqarpoq. Olivini annertunerusumik 
Europami niuffaffinnut umiarsuarnik assartorneqartassaaq, ingerlatseqatigiiffilli 
aamma kalaallit oliviniannik Amerikkami avannarlermi nioqquteqarnermik 
aallarnisaanissaminik pilersaaruteqarpoq.

2006-imi najugaqarfissat kiffartuussinermilu atortorissaarutit allilerneqarneri 
sananeqarput. Taakku saniatigut sequtserivik, talittarfik kiisalu olivininut piiakkanut 
ilioqqaavissaq ilaatigut sananeqarput.

2006-ip aasaanerani ingerlatseqatigiiffik annertuunik qillerivoq peqarfiup qanoq 
annertutiginera paasiniarniarlugu. Inernerillu tikkuussipput, siullermik 100 mio. 
tonsinut naatsorsueqqaarnermiit olivineqarfik annertunerusoq.

2007-imi marsimiit attaveqarnermut atortut sananeri tamarmik 
naammassineqarput, olivinimillu nioqqutissiorneq aallartinneqarluni. Minelco A/S 
2007-imi 620.000 tons missinginik olivinimik nioqqutissiaqarpoq 2008-mullu 
450.000 tons missinginik olivin nioqqutissiarineqassasoq naatsorsuutigineqarluni.

Pissutsit arlallit taamatut appariarnermut tunngaviupput, pingaarnertulli 
nassuiaatinut assartuinermi akit qaffasinneri pissutaavoq. Tassami olivinitut ittumik 
nioqqutissiornermi, nioqqutissiaq nalikitsoq, annertoorsuit 
assartorneqartariaqartarmata assartuinermut akit qaffasissut, aningaasartuutinut 
annertuumik sunniuteqartarput. Nioqqutissiornerup 2007-miit 2008-mut 
appariarnissaanik naatsorsuutiginninneq qangalili aalajangeriigaavoq, maannalu 
aningaasarsiornermi ajalusoornermut attuumassuteqarani.

Minelco A/S maanna ajornartoornerup piiaanermut toqqaannartumik 
sunniuteqarnissaanik naatsorsuuteqanngilaq. Nioqqutissiornerup 2009-mi 600.000 
tonsinngorluni qaffannissaa naatsorsuutigineqarpoq. Maanna aningaasarsiornermi 
allanngorneq assartuinermi akinut ingalassimatitsinermik sunniuteqarumaartoq, 
taamaattoqarneratalu piiaaviup unammillersinnaassusaa 2009/2010 
aallarnerfigalugu pitsaasumik sunniuteqarfigiumaaraa naatsorsuutigineqarpoq

Kuultisiorfik

Nalunaq Gold Mine A/S maanna ukiuni sisamani nioqqutissioreerpoq. Qaarusuk 
sinerissamiit 11 km-isut ungasissusilimmiippoq, 2007-ilu tikillugu aatsitassaq 
kuultitalik Rio Narcea-mut Spaniami suliareqqitassanngortillugu umiarsuarmik 
assartorneqartarpoq. 2007-imiit aatsitassaq Nugget Pond-imi Newfoundland-imi 
suliareqqinneqartalerpoq.

Nalunaq akuissutsimigut qaffasissumik kuulteqarfiuvoq, kuulti nunngarutinut 
ujaqqanut qaqortunut akuulluni nassaassaalluni, qaqqami ammut ataneqarluni. 
Nunngarutit ataasiakkaat 0,1-imiit 2,0 meterisut, agguaqatigiisillugu 0,7 meterinik 
issussuseqartarlutik. Kuulti seqummarissuulluni nassaassaavoq, angissutsimigut 
tappiorannartuniit tukimut millimeterialunnguanik angissuseqartartunut 
allanngorartuulluni.

2006-imi saviminissaq 108.000 tons piiarneqarpoq, 2007-imili saviminissaq 
137.000 tons piiarneqarluni.

Ukioq 2006 ingerlatseqatigiiffik aalajangertariaqalerpoq, piiaaffiup eqqaani 
suliareqqiisarfimmik pilersitsisoqassanersoq, imaluunniit avataani 
suliareqqiisarfimmik periarfissamik allamik nassaarniartoqassanersoq. 
Tamatumunnga tunngaviuvoq, piffissaq tamanna tikillugu suliareqqiivittut 
atorneqartoq Rio Narcea Spaniamiittoq 31. decembarimi 2006 matummat. 
Ingerlatseqatigiiffiup aningaasaqassuseq tunngavigalugu saviminissamik 
suliareqqiisarfik Newfoundland-imiittoq toqqarpaa, najukkami suliareqqiisarfissamik 
pilersitsinissaq akisuallaassammat.

Nalunaq Gold Mine A/S 130-t missinginik sulisoqarpoq.

Piiaaffik ukiut siulliit sisamat ingerlatsinermi angusamigut amigartooruteqartarpoq. 
Ukiut sisamat siulliit aallaqqaammut naatsorsuutigeqqaakkanut naleqqiullugit 
angusatigut nikingasoornerit pissutsinik arlalinnik tunngaveqarput, 
minnerunngitsumik tamatumunnga ilaalluni piiakkap akuissutsimigut – tassa 
saviminissap/ujaqqat tonsimut gramminngorlugit kuultimik akoqarnera – 
naatsorsuutigisamiit malunnartumik appasinnerusimammat.

Aappaattut, piffissaq tamakkerlugu ullormut nioqqutissiornerup naammattumik 
annertussusissaa angujuminaatsinneqarsimavoq. Assartuinermut aningaasartuutit 
kiisalu saviminissamik suliareqqiinermut aningaasartuutit kisiisa pinnagit, 
aningaasartuutit allat tamarmik tassaasimapput nioqqutissiornermut naleqqiullugu 
aningaasartuutit aalajangersimasut.

Aqutsisut naliliipput, ungasinnerusoq isigalugu nioqqutissiorneq 
akilersinnaassappat ullormut nioqqutissiarineqartartoq (saviminissamik piiaaneq) 
450 aamma 500 tonsit missaannik ullormut annertussuseqartariaqartoq. 
Saviminissaq ullormut nioqqutissiarineqartartoq agguaqatigiisillugu 360 
tonsiusarsimavoq.

Kuultip akia ullumikkut ounce-mut USD 842 missaanniippoq. Oqaluttuarisaaneq 
isigalugu tassa kuultip akigissaarfia. Taamalu massakkut aningaasarsiornermi 
ajornartoorneq piiaalluni nioqqutissiornermi tunngavigineqartumut suli 
sunniuteqanngilaq.

Kultisiorfimmik ingerlatsiinnarnissamut kuultip akia maannakkut pingaarnerpaatut 
aalajangiisuunngilaq, akerlianilli maannakkut Nalunami kuultip annertussusia 
sinneruttoq kiisalu minnerunngitsumik saviminissap piiarneqartup akuissusaa, 
tassa ujarak tonsimut piiarneqartumit kultimik graminik qassinik akoqarnersoq, 
aalajangiisuulluni. Pissutsit tamakku maannakkut piiaavimmi 
misissoqqissaarneqarput, taakkulu inerneri piiaaffiiup ingerlaqqinnissaata qanoq 
sivisutiginissaanut aalajangiisuussapput.

2. Naalakkersuisut nalilerpaat maannakkut Nunarsuarmi 
aningaasaqarnikkut ajulusoornerup takutikkaa Kalaallit Nunaata 
aningaasaqarneranut ulorianarpallaassasoq Kalaallit Nunaat 
sanaartugassanut assigiinngitsunut piginnittooqataassappat ALCOA-
p Maniitsumi aluminiummimik aatsiterivimmik sananissaanut 
tunngatillugu?
Uani apeqqut siunissami Kalaallit Nunaata aningaasaqarnera 
eqqarsaatigalugu aatsitassanik piiaasinnaanermik 
akuersisoqaannassanersoq imaluunniit Kalaallit Nunaat 
piginnittooqataassanersoq Naalakkersuisunut nalilerneqaqquvoq. 
Akissummi ilaassapput siunissami aningaasaqarnikkut 
ajulusoorsinnaanerit, aatsitassanut assigiinngitsunut nunarsuarmi 
akit, assigisaallu Kalaallit Nunaata aningaasaqarneranut 
sunniuteqarsinnaasut.

Akissut:
Inuussutissarsiornermut, Suliffeqarnermut, Inuussutissarsiutinullu 
Ilinniartitaanermut Naalakkersuisoqarfik ulloq 24. septembari aammalu ulloq 12. 
oktobari Inatsisartut Aningaasaqarnermut Ataatsimiititaliaannut, 
Inuussutissarsiornermut Ataatsimiititaliamut kiisalu aluminiumik 
aatsitsiviliortoqarsinnaanera pillugu ataatsimiititaliaagallartumut ilisimatitsissutinik 
nassiussaqarpoq.
Ilisimatitsissutit taakku marluk ilanngunneqarput, illit apeqqutinnut akissuteqaammi 
tunulequtassatut naleqquttuummata.

Naalakkersuisut isumaqatiginninniarnermut ataatsimiititaliaq aqqutigalugu 
qinnutigaat Alcoa’p nalilersuutai paasiniarlugit Nunarsuarmi aningaasarsiornermi 
ajornartoornerup Alcoa’p siunissami aningaasaliiniarluni pilersaarutaanut qanoq 
sunniuteqarsinnaanersut pingaartumik Nunatsinni aluminiumik aatsitsiviliorniarluni 
iluarsartuullugu pilersaarutigisaanut. Alcoa-p akissutissaata piaartumik 
tiguneqarnissaa naatsorsuutigineqarpoq. Suliaq Naalakkersuisuni 
suliarineqareerpat, taava ataatsimiititaliat attorneqartut sukumiinerusumik Alcoa-p 
akissutaanik Ilisimatitsissutinik tunineqassapput, ilanngunneqassallutik Alcoa-p 

akissutaa tunulequtaralugu isumaqatiginninniarnermut ataatsimiititaliap kiisalu 
Inuussutissarsiutinut naalakkersuisoqarfiup naliliissutaat.

Naalisarlugu ima oqaatigineqarsinnaavoq, aluminiumik 
aatsitsiviliortoqarsinnaanera piviusunngortinneqassappat taava makku 
aalajangiisuussapput:

• Pilersaarusiap sanaartorneranut aningaasartuutit qassiunissai.

• Aningaasalersuinissamut periarfissat – aningaasartuutitassaallu.

• Aluminiumik nioqquteqarnermi akit.

• Atortussianik pisiortornermi akit.

• Aningaasarsiat, nunat assigiinngitsut aningaasaasa nalingi il.il.

Piginneqatigeriaatsit pineqartut imminut akilersinnaassusii tunngaviisigut 
assigiipput peqatigisatut, piginneqataanermik aammalu akuersissutisiatut 
ingerlatsinermik iluseqartitsineq.
Ilutsit taakku marluk assigiinngissutaat Namminersornerullutik Oqartussanut 
naleqqiussinermi pingaarnertut tassaapput aningaasaleeqataaneq kiisalu 
ajutooratarsinnaaneq, taamatut peqataanermi nalaanneqarsinnaasaq. Tassungalu 
ilanngunneqassapput peqatigisatut piginneqataanermi ilanngaatissat 
ilanngaatigereerlugit ernianut aningaasartuutissat, ataatsimut pigisatut kiisalu 
ingerlatsinermi ingerlatseqatigiiffimmut ataatsimoorussamut Namminersornerullutik 
Oqartussanit aningaasaliissutaasut pineqartillugit. (Ilanngaatissat 
ilanngaatigereerlugit ernianut aningaasartuutissat taakku 
naatsorsuutigineqassapput ukiut arlallit ingerlareerpata ingerlatseqatigiiffimmiit 
iluanaarutisiatut pissarsianit matuneqarnissaat).

Piginneqatigeeriaaseq sorlerluunniit qinerneqassagaluarpat Namminersornerullutik 
Oqartussat arlalitsigut aningaasartuuteqartussaapput nammineq misissuinernut, 
Inatsisartut inaarutaasumik aalajangernissaat, ilumut Nunatsinni aluminiumik 
aatsitsiviliortoqarnissaanik kissaateqartoqarnersoq pitinnagu.

Tamatuma saniatigut Namminersornerullutik Oqartussat maanna Alcoa-mik 
isumaqatigiissutaareersut naapertorlugit ataatsimoorussatut iluarsartuullugu 
pilersaarutip ineriartortinneqarneranut aningaasartuutit affaat akilertussaavaat,
illuatungeriit isumaqatigiissutaattut.

Aningaasartuutissat qanoq agguataarneqarnissaannut isumaqatigiissut kiisalu 
piginneqatigiissummik toqqaanerup kingunerisinnaasai pillugit sukumiinerusumik 
nassuiaateqarpoq matumunnga ilisimatitsissutini ilanngunneqartuni, tassunga 
ilaallutik aningaasaqarnikkut kingunerisinnaasai pillugit, iluarsartuullugu 
pilersaarutigisaq taamaatiinnarneqaraluarpat.

Apeqqutinnut Nunarsuarmi aningaasarsiornikkut ajornartoornerit siunissami 
pisinnaasut, atortussiassat Nunarsuarmi niuffannermi akiisa assigisaasalu qanoq 
sunniuteqarsinnaaneri, oqaatigineqartutut Nunatsinnut aningaasarsiornikkut 
sunneruminareersumut, pillugit tigussaasumik akissuteqartoqarsinnaanngilaq.

Nioqqutissiat ineriikkat akii apparpata imaluunniit atortussiassat akii qaffappata, 
soorunami taamatut pisoqarpat taava iluarsartuullugu pilersaarutigisamut imminut 
akilersinnaassuseq killup tungaanut ingerlassaaq. Naalakkersuisut tassunga 
tunngasortaasa allanngoriartorneri malinnaavigeqqissaarniarpaat nunanut 
assigiinngitsunut pissutsinik immikkut ilisimasallit ikiortigalugit, soorlumi Greenland 
Development tamatumunnga akuutinneqalereersoq. Tamatuma saniatigut Alcoa 
aamma soorunami nammineq kiisalu iluarsartuullugu pilersaarutigisaq pillugu 
soqutigisaqarami pissutsit taamaattut ingerlaavartumik nalilersuiffigisarlugit 
malinnaaffiginnissaaq. Naalakkersuisut naatsorsuutigaat, Alcoa ingerlaavartumik 
ilisimatitsisassasoq isumaqatiginninniarnermut ataatsimiititaliamut 
Naalakkersuisunullu nalilersuisarnini pillugit.

Dollarip nalingata apparnera isumaqassaaq, sanaartornermut aningaasartuutit 
ikinneruneri qallunaat kroniat uuttuutigalugu. Allat suut tamaasa naligiisikkaanni 
tamanna isumaqassaaq, iluarsartuullugu pilersaarutigisamut imminut 
akilersinnaassuseq pitsaanerulersoq.
Nunarsuarmi aningaasarsiorneq tamaat isigalugu ingerlanerliulerneqaraluarpat, 
tamatumalu nassataanik sanaartornerup iluani annikillilerineqarluni, taava 
assinganik tamanna iluarsartuullugu pilersaarusiamut pitsaasumik 
sunniuteqarsinnaassaaq.

3. Aatsitassaqarnikkut inuussutissarsiorneq ilimagisatut, 
iluatsinngitsuussagaluarpat suut inuutissarsiutit ineriartorfiusut 
Kalaallit Nunaata siunissami aningaasaqarneranut 
kivitsisuussanersut Naalakkersuisut nalilerpaat?

Akissut:
Aatsitassarsiornermut uuliasiornermullu neriuutiginninnerit kiisalu nukissiamik 
annertuumik nioqqutissiornermi pisariaqartitsisunut, soorlu aluminiu, erngup 
nukinganik isumalluutitsinnik atuilerneq ukiuni kingulliunerusuni aningaasarsiorneq 
isumalluarnarnerulersippaat nammineerluta aningaasarsiornikkut 
napatissinnaanitsinnut.

Qangali pingaarnerpaatut inuussutissarsiutitta – aalisarnerup – saniatigut ukiuni 
kingulliunerusuni takornariartitsisarneq ajunngitsumik ineriartorfiujuarpoq. 
Taassumalu saniatigut aamma taaneqarsinnaavoq inuussutissarsiut avammut 
niuerutaalersoq, tassalu sermeq imerlu.

Nuna tamakkerlugu Takornariartitsinermi iliuusissaq 2008 – 2010-mi 
Naalakkersuisut ilaatigut pingaarnertut takorluugaraat takornariartitsinerup 
Nunatsinni atugarissaarnermut annertuumik peqataanissaa.

Tamanna pissaaq anguniakkat anguneqarnerisigut, tassa takornariartitsinermik 
ingerlataqarfiup inuiaqatigiit aningaasaqarnerannut pingaaruteqarnera ukiut 
tulleriiaat iluanni malunnaatilimmik annertusippat, taamaalilluni maannakkornit 
Nunatta aningaasaqarnerani suli annertunerusumik napatitsisuulerluni.

Tamanna anguneqassaaq anguniakkat arlallit angusaqarfiginerisigut, suliniutini 
arlalippassuarni assigiinngitsunilu suliaqarfiginninnikkut. Pingaarnertut 
sulissutigineqassalluni takornariartitsisarnermi nalittoriartorneq inuiaqatigiinni 
tunisat ataatsimut nalingannut naleqqiussilluni pissasoq takornariartartut 
amerlisinneqarnerisigut, sulisut amerlinerisigut, akunnittarfinni 
takornariartitsinermilu suliaqarfinni amerlanerusunik aningaasaliinertigut, 
takornariat ulloq unnuarlu atuineranni qaffatsitsinikkut il.il.

Naalakkersuisut isumalluarfigaat, takornariartitsinermik inuussutissarsiorneq 
Nunatsinni siunissami aningaasarsiornikkut nammannittut ilagilissagaat. 
Naalakkersuisut aamma tapersersorpaat inuussutissarsiuteqarfimmi allami 
ineriartortoqarnissaa, annertuumik isumalluarfigineqartumi, tassalu sermimik 
imermillu avammut niuerutiginninnermi.

Inuussutissarsiutilli taakku ilimananngilaq qaquguluunniit aatsitassarsiornerup 
imaluunniit siunissami erngup nukinganik isumalluutinik atuilernissap Nunatsinni 
siunissami aningaasarsiornikkut pingaaruteqalernissaat angusinnaassagaat.

Matumuuna neriuutigaarput matumani apeqqutigisatit naammaginartumik akillutigit. 
Inatsisartut kiisalu ataatsimiititaliat tamatumunnga attuumassuteqartut 
ingerlaavartumik ilisimatinneqartassapput aatsitassanut tunngasut pillugit 
taamatullu aamma aluminiumik aatsitsiviliorniarluni iluarsartuullugu pilersaarut 
pillugu.

Inussiarnersumik inuulluaqqusilluta

Kim Kielsen Siverth K. Heilmann

NAMMINERSORNERULLUTIK OQARTUSSAT   GRØNLANDS HJEMMESTYRE – GREENLAND HOME RULE


Inuussutissarsiornermut, Suliffeqarnermut Inuussutissarsiutinullu Ilinniartitaanermut Naalakkersuisoqarfik
Naalakkersuisoq
Landsstyreområdet for Erhverv, Arbejdsmarked og Erhvervsuddannelser
Landsstyremedlemmet
Ministry of Industry, Labour, Vocational Education and Training
The Minister


 
Inatsisartut Aningaasaqarnermut ataatsimiititaliaat 
Inatsisartut Inuussutissarsiornermut ataatsimiititaliaat 
Inatsisartut alumiiniuliornermut tunngatillugu pilersaarusiamut ataatsimiitaliarigallagaat 
(aluminiumsudvalget)


 


Inatsisartut ukiakkut ataatsimiinneranni ammaanersiornermut atatillugu 
oqallinnerup aammalu 2009-imut aningaasanut inatsisissatut siunnersuutip 
siullermeerneqarnerani oqallinnerup marluullutik alumiiniummimik pilersaarusiami 
pingaarnerutillugit oqallisigisassat sinaakkuserpaat. Pingaartumik sammineqarpoq 
alumiiniuliorfissap pilersaarusiorneqarnerata suliarineqarnera Inatsisartut UPA 
2008-imi najoqqutassatut suliassiissutaannut sanilliullugu aammalu 
piginnittussaanerup ilusilerneqarnissaata qanoq ittuunissaanik toqqaanissaq. 


Tamanna tunngavigalugu Naalakkersuisut isumaqarput naleqquttuusoq 
itinerusumik ilisimatitsissutigissallugit ataatsimiititaliat suut apeqqutinut 
taamakununnga annerpaamik toqqaannartumik attuumassuteqartuunersut. 


1.  Inatsisartut UPA 2008-imi piginnaatitsinerat tunngavigalugu pilersaarusiap 
suliarineqarnera. 
Inuussutissarsiornermut, Suliffeqarnermut, Inuussutissarsiutinullu 
Ilinniartitaanermut Naalakkersuisup allaaserisakkut 24. Septembari 2008-
meersukkut alumiiniliornissamut pilersaarusiamut ataatsimiititaliat pingasut taakku 
ilisimatippai aammalu tassuuna ilisimatitsissutigalugit aningaasatigut 
atugassiissutigineqartunut pissutsit tunngassuteqartut. Inatsisissatut siunnersuutip 
oqallisigineqarnerani apeqquserneqarmat, Naalakkersuisut Inatsisartunit 
piginnaatitsissut qaangerlugu iliuuseqarsimanersut, matumuuna itisilerlugu 
nassuiaatigineqassaaq, Naalakkersuisut Alco Inc.-ip tungaanut suut 
qilersorsimaffiginerai, pilersaarusiap ingerlateqqinnissaanut aningaasanut 
inatsisissap akuersissutigineqarnerani atugassiisoqannginnerata suut 
kingunerissanerai, tamatumunngalu tunngaviusut. 


1.2 Aallaaviusoq
Inatsisartut Naalakkersuisunut piginnaatitsissutaata aallaavigaa ”Aluminiummimut 
aatsitsiviup inissinneqarfissaa pillugu inatsit aalajangiiffissaattut siunnersuut kiisalu 
piginnittussaanermut aningaasaliinissamullu ilutsit pillugit tunngaviusumik 
aalajangernissaq, taanna kingusinnerusukkut aalajangiiffigineqavikkumaarmat 
erngup nukinganik tunngaveqarluni Kalaallit Nunaanni aluminiuliorfeqalernissaa 

piviusunngortinniarneqalissappat UPA 2008/83” pillugu aalajangigassatut 
siunnersuutip akuersissutigineqarnera. 


Tamanna pivoq alumiiniorfissamut ataatsimiititaliap aalajangiiffigisassatut 
isumaliuutissiissutaata aappassaanerneqarnerani piviusumik inassuteqaataata 
Inatsisartuni tamanik isumaqatigineqartumik akuersissutigineqarnerani. Tamakkua 
imatut imaqarput: 


- Inatsisartut akuersissutigissagaat suliffiup Maniitsumi  
inissinneqarnissaanik Naalakkersuisut innersuussinerat.


- 2008-mi sumiiffimmi misissuinissanut il.il. atugassanik 76 mio. kr.-it  
missaannik ilassutitut aningaasaliissuteqartoqarnissaanik 
Naalakkersuisut Aningaasaqarnermut Ataatsimiititaliamut 
qinnuteqassasut,


- Immikkut akuersissuteqarfigineqarluni piginnittuusinnaaneq peqatigiilluni  
piginnittuusinnaanermut periarfissamut naligitillugu misissorneqarlunilu 
isumaqatigiinniutigineqassasoq, taamaalillugu qularnaarniarlugu 
periarfissat naligiit marluk akornanni toqqaanissaminnut Inatsisartut 
piviusumik periarfissinneqarnissaat, aamma periarfissat arlaannik 
toqqaaneq suliniutip kinguaattoorneranik kinguneqartussaajunnaarlugu.


Inatsisartut Aningaasaqarnermut ataatsimiititaliaata 14. Maj 2008-imi pilersaarusiap 
2008-imi ineriartorteqqinnissaanut atugassiissutaareersut saniatigut katillugit 76 
mio. kr.-inik atugasseeqqippoq. Taamanikkut Aningaasaqarnikkut ataatsimiititaliap 
uparuarpaa, Inatsisisartut alumiiniliorfissamut ataatsimiitaliaata isummersuinermini 
kinguliiniittoq ilanngussimagaa:


”Taassuma saniatigut siunnersuummik akuersissuteqarneq 
ilimagineqartariaqarpoq kinguneqassaaq pilersaarusiamut 2009-
imimut aningaasat inatsisissaattut siunnersuummut suli 375 mio kr.  
miss. immikkoortitsisoqartariaqarnissaa, taannalu ilimagineqartutut 
saqqummiunneqassaaq 2008-imi augustusip naalernerani.  
Piginnittussaanerup ilusilerneqarnissaanut kikkut piginnittussaanerata 
qanoq isikkoqarnissaanik aalajangiinissaq apeqqutaatillugu aammalu 
piviusumik Alcoa inc.-mik isumaqatigiissut tunaartaralugu, taava 
aningaasat tamarmik ilaannaaluunniit Kalaallit Nunaanni 
Namminersornerullutik Oqartussat selskab-imik piginneqataassutaatut 
atorneqarsinnaapput imaluunniit Alcoa Inc.-mit utertinneqarlutik 
akilerneqarsinnaallutik”. 


Tamanna tunngavigalugu Naalakkersuisut aningaasanut inatsisissatut 
siunnersuummut 2009-imut qinnuteqarput katillugit 369 mio. kr-inik 
aningaasaliissuteqarnissamik. Piffissalli ingerlanerani piffissaliussaq 
allanngortinneqarpoq, tak. kinguliiniittoq. Tamatuma kinguneraa 2008-mi 2009-milu 
sipaaruteqarnissaq ilaatigullu aamma ilimagineqarsinnaammat ukiumut 

aningaasaliissutissatut pisariaqartinneqartut kingusinnerusukkut 
saqqummiunneqarsinnaanerat. 


Tamatumali kingunerinngilaa, Naalakkersuisut Alcoa Inc-ip tungaanut Inatsisartut 
pisussaaffilersimagai, 2009-imut atugassiissutit ilumut 2009-imi atorneqarnissaat – 
Aningaasanut Inatsisissatut siunnersuutip AIS 09-p  Inatsisartuni 
akuersissutigineqarnissaa sioqqullugu. 


1.3 Inatsisartut UPA 2008-imi ataatsimiinnermini suliassamik 
suliarinninnerata kingorna piviusumik Alcoa-amut isumaqatigiissutit. 
Soorlu 24. September 2008-imi nalunaarusiornermi atuarneqarsinnaasoq 
missingersuusiat suliarineqareernerisa kingorna Naalakkersuisut akuersissutigaat 
isumaqatigiissummut MoU-mut tapiliussaq aammalu Alcoa-mut Cost Sharing 
Agreement-imik (aningaasartuutit agguarneqarnissaannik isumaqatigiissut) 
taaneqartartumik Alcoa-mut 27. August 2008-imi tunniussaqarneq. 


MoU-mik isumaqatigiissummut tapiliussaq aamma piffissamut pilersaarut nutaaq. 


Tapiliussap nassataraa pilersaarusiap ineriartortinneqarneranut piffissaliussap 
ukiup affaanik-ilivitsumilluunniit sivitsorneqarnera, taamaalilluni Inatsisartut 
qinnuigineqassallutik piginnittussat qanoq katiterneqarnissaannik aatsaat UKA 09-
imut akuersissuteqarnissaannik (UPA 09-imut taarsiullugu). Tamanna 
pissuteqarpoq imminut illersorneqarsinnaasumik aalajanguinissamut 
toqqammavissaqarnissamik. Tamanna tunngaviusumik itisilerneqassaaq kinguliini 
imm. 2-mi. 


Cost Sharing Agreement – aningaasartuutit agguarneqarnissaannik 
isumaqatigiissut


MoU naapertorlugu isumaqatigiissut tunngavigalugu peqatigisaanik 
Naalakkersuisut Alcoa-mut aningaasartuutit agguarneqarnissaannik 
isumaqatigiissusiorput.  Isumaqatigiisutip aalajangersarpaa, aningaasartuutit suut 
illuatungeriit ataatsimoorullugit akilertassaneraat aammalu aningaasartuutit suut 
illuatungeriit tamarmik immikkut akilertassaneraat. Taassuma taamaallaat 
aalajangerpai, akiligassat suut, MoU malillugu isumaqatigiissutip iluani 
atuutissanersut piginnittussaanermik aaqqissuussinerup 
aalajangiiffigineqarnissaata akuersissutigineqareernissaata tungaanut. 
Isumaqatigiissutip aalajangersagartaasa immikkoortuisa 4-ta kingunerisaanik 
atuuppoq, illuatungeriit suliniutinut pilersaarutinut aningaasartuutinut tunngasut 
isumaqatigiissuteqarfigereertassagaat.  Akerlianik isumaqatigiissut imaqanngilaq 
illuatungeriit aalajangersimasumik aningaasat immikkut qanoq amerlatigisut 
akilertassaneraat. 


Taakkua saniatigut isumaqatigiissut aalajangersakkamik  imaqarpoq 
piginnittussaanerup naligiinngitsumik agguataarneqarnerani 
aningaasartuutaareersimasut qanoq pineqarnissaannik imaluunniit 

akuersissummik tunniussinermi. Aningaasartuutit agguataarneqarnissaannik (imm. 
6)-imi takussutissiisoqarpoq: 


(a) Illuatungeriit MOU sioqqullugu pingajussaaneerinninnerup siorna 
aalajangerpata, pilersaarusiami Namminersornerullutik Oqartussat 
pilersaarusiornermi iluanaarutissanik annikinnerusunik 
tigusisassasoq, taava Namminersornerullutik Oqartussat  
pilersaarusiornermi aningaasartuutigisimasaat, ilanngullugit  
pilersaarutip immikkoortuini 1 aamma 2-mi, pisassarisaanut 
sanilliullugit annikillisinneqassapput. 


(b) Illuatungeriit MOU pingajusaaneerinninnerup sioqqullugu 
aalajangerpata, ilumut Namminersornerullutik Oqartussat  
pilersaarusiamik piginnittuunermi pissarsiaqartassasut, taava Alcoap 
Namminersornerullutik Oqartussanut akilerlugit  utertissavai  
aningaasartuutit, Namminersornerullutik Oqartussat 
”aningaasartuutinik avitseqatigiinnissamik” isumaqatigiissuteqarnerup 
tungaanut akilersimasai. 


(c) Akuersissummi atugassarititaasunik Alcoa-p akuersinerata kingorna 
akilereersimasanik utertitsisoqassaaq tamatumalu kingorna 
Namminersornerullutik Oqartussat misissueqqaarnissamut 
akuersissut tassunga atuuttoq suliarissavaa”. 


Taamatut ippoq imm. 7-mi aalajangersakkat, imaqartut MOU-malillugu 
isumaqatigiissutip atorunaarsinneqarnerani aningaasartuutit agguarneqarnissaat: 


”Illuatungeriit akuersissummi atugassarititaasut 
akuersissutigisinaanngippatigit, imaluunniit illuatungeriit MOU 
malillugu  isumaqatigiissummi tamatumunnga piumasarisaasut 
naapertorlugit (illuatungeriit MOU-mik apeqqusiinerat pissutigalugu 
illuatungeriit aningaasartuutaasa utertinneqarnissaat 
nalorninartorsiortitsissappat siuliini imm. 6 tunngavigalugu), taava 
illuatungeriit ataasiakkaat tamarmik akisussaaffigaat aningaasartuutit 
akilersimasatik”. 


Naalakkersuisut aningaasat tungaasigut  isumaqatigiissuteqarnikkut allatigut Alcoa 
Inc.-mut qilersorsimanngillat, taamaallaalli iliuuseqarsimallutik UPA 2008/83-imi 
Inatsisartut akuersinerat tamakkiilluinnartumik tunngavigalugu. Soorunami Alcoa 
Inc. tamatumannga tamakkiisumik ilisimatinneqarpoq, tassunga ilanngullugu 
Inatsisartut aalajangernerminni kissaatigigaat akuersissuteqarnermi 
piginneqataanermilu kissaatigisat siunniunneqartut malillugit aammalu politikkikkut 
suleriaqqinnissami  piumassuseqarnertik takutissimallugu misissuinissanut 
pisariaqartinneqartunut aningaasaliissuteqarnissaq, Inatsisartunut imminut 
illersorsinnaasumik aalajangiinissamut tunngavissiuussiumallutik.  

Taamaattumik aningaasartuutit agguarneqarnissaannik isumaqatigiissutip 
Naalakkersuisunik atsiorneqarnera pivoq Inatsisartut maj 2008-imi 
piginnaatitsissutaata iluani. Isumaqatigiissummi aningaasaliissuteqarnissamik 
pisariaqalersitsisut suliarineqarput Alcoa Inc. suleqatigalugu, tamatumalu kingorna 
Naalakkersuisut Inatsisartunut qinnuteqaateqarput siullermik aningaasat 
atugassiissutaareersut saniatigut atugassiissutissanik maannakkullu 2009-imut 
aningaasatigut inatsisissatut siunnersuummi. 


Inatsisartuni amerlanerussuteqartut, naak UPA 2008/83-imi tamatumunnga 
aalajangiisoqareeraluartoq, 2009-imut aningaasanut inatsit 
akuersissutigissagaluarpassuk, Kalaallit Nunaata ineriartortittuarnissaanut 
ataatsimoorullugit aningaasartuutissanik atugassiissuteqarnermik imaqanngitsoq, 
taava tamanna isumaqassaaq Kalaallit Nunaata kisermaassinermigut MOU 
malillugu isumaqatigiissut atorunnaarsikkaa. 


MOU-malillugu isumaqatigiissutip Artikel 2-ani inatsisitigut tunngavissaqarpoq, 
illuatungerisamut isumaqatigiissut ullut 60-it sioqqullugu nalunaaruteqareernikkut 
atorunnaarsinneqarsinaasoq, illuatungerisaq taanna isumaqarpat pilersaarut 
piviusorsiorunnaarsimasoq/imminulluunniit akilersinnaanngitsoq. 
Isumaqatigiissummik atorunnaarsitsineq nammineq isumaqassaaq, 
aluminiummimik aatsitsivissamik plersaarusiornerup unitsivinneqarnissaanik, 
taavalu Kalalallit Nunaata pilersaarusiornermi 1-imi 2-milu taamalillugit 
aningaasartuutit affai akilissagai. Tamatuma kingorna ukiuni tallimani Kalaallit 
Nunaata paasissutissat pigisani aluminiuliorfinnut allanut atorsinnaassanngilai, 
Alcoa ineriartortitsinermi aningaasartuutaasimasut ilaannik akiliiffigeqqaartinnagu. 


Qanoq iliornikkut akuersissuteqarnissamut periusissamut toqqaanissaq 
maannakkut piviusorsiortumik periarfissaqanngilaq, tassami inatsisitigut 
tunngavissaqaranilu ilisimasariaqakkatigut tunngavissat akuersissuteqarnissamut 
atugassarititaasussanut tunngavissaasinnaasut eqqortut pigineqanngimmata. 
Alcoa-p tungaaniit akuersissuteqarnissamut atugassarititaasut tamakkiisumik 
ilisimasaqarfigissalugit piumasaqarnissaq ingasattajaarnerunngilaq. Piumasaqaat 
Kalaallit Nunaata pilersaarusiap immikkoortuata aappaata naammassilernerani 
aatsaat akissuteqarfigisinnaasaa, tamannalu pisooqataavoq piginnittussaanermut 
aalajangivinnissaq aatsaat taamanikkussamut pisinnaammat. 


2.  Piginnittut aaqqissuussaanerannik piffissaq aalajangiiffissaq taassumalu 
qanoq isumaqarnera 
Kikkunnit tamanit apeqquserneqartarpoq, ilaatigut ammaanermut tunngatillugu 
aningaasanullu inatsisip oqallisigineqarneranut tunngatillugu oqallinnerni, 
naleqquttuunersoq piginnittussaanermut periusissamik 2009-imi aatsaat 
aalajangiisoqarnissaa. Taamaattumik Naalakkersuisut nassuiaatiginiarpaat 
tamatuma  tunngavia aammalu toqqaanerup kingunerisassai assigiinngitsut, 
maannakkut siumut takorloorneqartutut toqqaaneq UKA 2008-imi 2009-miluunniit 
pigaluarpalluunniit. 

2.1 Maannakkumut isumaqatiginninniarnerit ingerlasimanerata tunuliaqutaa. 
Alumiiniuliorfissamik pilersaarusiap ingerlaqqinnissaa pillugu Alcoa-mik aamma 
Hydro Aluminium-imik isumaqatigiissuteqartoqarnissaanut atatillugu ersarissivoq 
Kalaallit Nunaat inatsisitigut ilisimasaqarnikkulluunniit tunngavissaqanngitsoq 
erngup nukinganik atuinissamut akuersissuteqarnissamut aammalu 
taassumanngaanniit suliaq annikinnerusumik piginnaassuseqartoq 
akuersissuteqarnissamut taamaattumut atugassarititaasunik tamanit 
akuerineqarsinnaasunik  atugassiinissamut. Erngup nukinganik atorsinnaasap 
annertussusia aammalu sanaartugassanut aningaasartuutit aluminiuliorfissap 
pilersaarusiornerata ineriartortinneqarnissaanut tunngaviulluinnarput. 
Unammillersinnaasumik orniginartumillu nukissiuutinut periarfissaqanngippat, 
taava pilersaarummik ingerlatsisoqarsinnaanngilluinnarpoq. 


Isumaqatigiissutip MOU-ip 2007-imi maj-imi isumaqatigiissutiginissaa sioqqullugu 
periarfissanut ilisimasat annikitsuaraasimapput – ima annikitsigisimallutik, Hydro 
Aluminium-ip kissaatigisimallugu ingerlariaqqinnissap arriitsuararsuunissaa, 
aammalu piumassuseqarpiarsimanani periarfissat paasiniarluarnissaannut 
annertunerusumik aningaasaliissuteqarnissamut. Taassuma akerlianik Alcoa 
qunusuisaarnissamut piumassuseqarsimavoq, akerlianilli piumasaqarluni erngup 
nukinganik periarfissat ineriartortinneqarnissaannut pilersaarummut naligiisitaalluni 
aningaasalersuinermut peqataajumaalluni. Tamanna pivoq naak Kalaallit Nunaat 
MOU-p siullermeerneqarnerani (maj 2007-maj 2008) piginnaatitaajumagaluartoq 
kisimiilluni erngup nukinganik nukissiuuuteqarneq nammineq pigiinnarumallugu. 
Iluseq taanna assigiinngitsunik taaniarneqartarpoq ilaatigut  piginnittussaaneq 
immikkut ittoq  ”separat ejerskab”, Island-imiut ilusaataat ”Islandsmodel”,  iluseq 
qanganisarsiortoq ”traditionel model”.


Maj 2008-imi Kalaallit Nunaata qinerpaa immikkut ittumik piginnittussaaneq 
ingerlateqqikkumanagu. Ilaatigut sanaartortitsinermi navianartut 
annertusivallaassapput, ilaatigullu nalilerneqarpoq erngup nukinganik 
nukissiuuteqarnermut ilisimasavut taamatut annertussusilinnut naammanngitsut. 
Kiisali illuatungeriit takusinnaavaat pilersaarusiap annertuumik 
kinguarsarneqarnissaa, Kalaallit Nunaanni namminerisamik sanaartornikkut 
aaqqissuussisoqassappat imaluunniit nukissiuteqarnerup iluani 
aaqqissuussaanikkut suleqatissarsiortoqassappat. Taarsiullugu 
aalajangiunneqarpoq piginnittuunissamut aaqqissuussinerit, piginneqatigiinnerit 
aamma Alcoa-mut akuersissutip misissorneqarnerisa nangeqqinneqarnissaat
Alcoa salliutinneqarluinnarpoq, tassami pilersaarusiornerup aallaqqaataata 
kingorna  piginneqataanissap ilusissaa aalajangiiffigineqarmat, aammalu 
pilersaarusiap ingerlateqqinnissaanut atugassarititaasut tamatumalu kingorna 
inaarutaasumik isumaqatigiinniarnissat. Tassuunakkut selskab-ip maannangaaq 
ilisimaleriissavaa, suna naatsorsuutigisinaanerlugu, tassuunakkulu 
aningaasalersuinissamut periarfissat erseqqarinnerusumik nalilersorsinnaas-
sallugit. 

Taamaakkaluartorli Naalakkersuisut pilersaarusiap aallartinneqaraniilli 
isumaqarsimapput, suliap mannakkuugallartumut killiffiani piginneqataanissamut 
aalajangernissamut tunngavissakippallaarlutik. Taamaattumik isumaqatigiissutip 
MOU isumaqatigiissutigineqarnerani aalajangerneqarpoq, piginneqataalernissamut 
aalajangivinneq aatsaat pilersaarusiap ingerlarngata aapaata naammassinerani 
piumaartoq. Taamanikkussamut Naalakkersuisut saqqummiussinnaassavaat 
sanaartugassanut takussutissaq, nalorninarsinnaasut nalilersornerat aammalu 
aningaasarsiornikkut misissueqqissaarnerit. Taakkua saniatigut aamma 
inuiaqatigiit aningaasaqarnerannut misissuinerit arlallit 
naammassineqareersimassapput, tunngavileeqataasussat Kalaallit Nunaat 
piginneqataassutinik aningaasaleeqataanissaminut ilumut tunngavissaqarneranik 
naliliinissamut. Aamma erngup nukinganik atuinissamut akuersissuteqartarnermut 
inatsisip taamanikkut atulersimanissaa ilimagineqarpoq, taassumalu 
aalajangiiffigissavai pilersaarusiami piumasaqaatitigut killissaritaasut 
annikigisassaanngitsut.  


2.2. Nalornisiginagu aalajangiinissamut siunnersuusiornermi tunngavissat 
pisariaqartut 
Ullumikkut Greenland Development-ip aammalu Namminersornerullutik Oqartussat 
iluanni suliffeqarfiit ataanni ingerlanneqartut,tallimanngorlugit 
agguarneqarsinnaapput:  


1) GD-p kinguliiniittut suliamut attuumassuteqartut suleqatigalugit suliffiit 
aamma siunnersortit,  Inuiaqatigiit aningaasarsiornerat, suliffeqarneq, 
atuinissamik akuersissuteqarnermut atugassarititaasut 
naammassillugit suliarisarpai pilersaarusiap inuiaqatigiinni 
suliffeqarnermilu sunniuteqarnissaanut naatsorsuutigineqartut. 
Pilersaarusiornerup aningaasalersorneqarneranut ilusiliineq atorlugu 
aammalu nunani allani akuersissuteqartarnerni atugassarititaasut 
assersuunnerisigut akuersissuteqartarnerni aalajangersakkat 
atuutilerumaartut suliarineqarneranni aamma assersuutaajumaartut. 


2) Misissueqqissaarnerit teknik-ikkut ingerlanneqartut, misissuinerit VVM, 
aamma imminut napatissinaasunik suliniutinut peqataaneq. 
Immikkoortumi tassaniipput aningaasartuutinik 
avitseqatigiittarnissamik isumaqatigiissut.  Teknik-ikkut 
misissueqqissaarnerit tunngavissaapput pilersarusiap imminut 
akilersinnaaneranik nalilersuinermut, Pissutsit amerlasoorpassuit 
misissorneqarput sanaartornermi aningaasartuutinut, nukissap 
atorneqarsinaasup annertussusianut, piffissaq ungasissoq 
eqqarsaatigalugu ingerlatsinerup isumannaatsuunissaanut il.il., 
sunniuteqartussat. Avatangiisit sunnerneqarneranut, nunap 
pissusaanik misissuinermut, aammalu imminut akilersinnaasumik 
ingerlatsinermut sunniutaasinnaasut nalilersorneqarput, 
ataatsimoorussamik tamatta aningaasartuutitsinnut ilaasut. 

3) Alcoa-mik isumaqatiginninniarnerit 


GD’p siulersuisui isumaqatiginninniarnermut ataatsimiititaliami 
peqataasimapput, taamaattumilu aamma Naalakkersuisut 
maannakkuugallartumut pilersaarutip ineriartortinneqarnissaanut 
aalajangiinissamut tunngavissanut innersuususutinullu 
tunuliaqutaallutik. 


4) Pilersaarusiap aningaasalersorneqarnera 


Aningaasaliissuteqarnissap tungaaniit isigalugu, aamma 
nalorninartorsiorsinnaanerup sukumiisumik nalilersorneqarnissaanut 
misissueqqissaarnerit naammassiumallugit, GD-p ineriartortissimavaa 
aningaasalersuinermut ilusissaq immikkut suliareqqissaagaq, 
tassunga ilanngunneqarsimallugit aningaasatigut 
inissisimaffiusinnaasut pingaarnerit pilersaarusiamut 
aningaasalersuinermut ersarissaataasinnaasut  tamarmik. 
Taamaattumik pilersaarusiami aningaasalersuinermut siunnersuusiaq 
taannaavoq aningaasaleeqataanissamik aalajangernissamut 
aalaaviusussaq. Taassuma saniatigut aamma ilassuteqarpoq 
inuiaqatigiit aningaasarnerata misissoqqissaarneqarneranut 
takussutissiaq. 


5) Inuiaqatigiinnut paasissutissiineq, oqallitsitsineq, soqutigisalinnut 
allanut atassuteqarneq, GD-p ingerlassimavai 
oqalugiartarnerpassuartigut, innuttaaqatigiinnut ataatsimiititsinerit 
aaqqissuussinerillu aammalu alumiiniuliorfissaq pillugu nittartagaq 
aluminium.gl oqaatsit pingasut atorlugit pilersaarusiaq pillugu 
paasisitsiniaaneq aaqqissugarisimallugu. Isumasioqatigiissitsinerni 
peqataanertigut GD-i alumiiniumik soqutigisalinnik 
attaveqartarsimavoq, erngup nukinganik tunniussaqarsinnaasunik 
allanik soqutigisalinnik.


Greenland Development-imi suliniutit avataasigut namminersornerusuni 
avatangiisitigut iliuusissat nalilersorneqarnerat annertuumik suliarineqarpoq, 
sulisinnaasut aalajaassusiata misissoqqissaarneqarnera aammalu 
immikkoortortaqarfinni arlalissuarni atugassarititaasutigut killiliussat apeqqutillu 
inatsisinut tunngassuteqartut ingerlanneqarlutik. Avatangiisitigut aaqqissuussamik 
nalilersuinermut tunngatillugu iliuutsit maani aalaaserineqanngillat, tassami taanna 
ingerlanermut piginneqataanermut tunngasunik oqallinnermut 
attuumassuteqanngimmat. 


Aamma suleqatigiissitaliortoqarsimavoq Qeqqata kommuunianeersunit 
Namminersornerullutik Oqartussaniillu peqataaffigineqartumik, taakkua 

sulinerminni siunertarissallugu nunap iluata piorsarneqarnerani akisussaaffiit 
suliassallu agguataarneqarnissaannut apeqqutit tunngassuteqartut. 


2.3. Maannakkut suleqatigiinnissamut ilusiliineq atortussaatinneqassanngip-
pat misissueqqissaarnissamik suliassat sapanginneqartussat 
Suliat namminersornerusuni aallartinneqarsimasut amerlanersaat 
aallartinneqarsimapput pilersaarussamik piginnittussaanermik 
qilersorsimaneqanngitsumik, aammalu naammassineqartariaqaraluarlutik 
Inatsisartut UKA 2008-imi piginneqataasinaanermut ilusiliaq 
atortussaatinngikkaluarpassulluunniit. Taamaakkaluartorli  GD-p suliassaanut 
tunngatillugu taakkunannga arlallit peerneqartariaqarput:


• Pilersaarusiap aningaasalersorneqarnera.
GD-p ineriartortissimavaa pilersaarusiornerup 
aningaasalersorneqarnera aamma nalorninartoqarnerani iliuusissaq. 
2009-imi siunertaasimavoq taassuma ineriartorteqqinneqarnissaa 
aningaasalersuinissamut takorluukkanik immikkoortulersorlugu, 
nalorninartortallit misissueqqissaarfigineqarnerat pimoorullugu 
ingerlanniarlugu, aamma piffimmi naatsorsuinerit pilersaarummi imm. 
2-imi misissuinerniit tunniussassaat tunngavigalugit. Maannakkut 
piginneqataanissaq tunuartinneqariissappat, taava iliuusissatut 
saqqummiussaq sunniuteqarnerpaassaaq 
paasissutissiissutigissallugu pilersaarusiap aningaasarsiatigut, 
akileraarutitigut, suliffissaqarnikkut, avataanit 
pisiortornermut/nioqqutissanik tikisitsiortornermut il.il.  inuiaqatigiinnut 
sunniuteqarsinnaanera. 


• Aningaasaliisinaasunut atassuteqarneq 
GD-p ineriartortissimavaa selskab-imut, joint venture-mut 
peqataarusuttunut atassuteqarneq, namminersornerusut 
ikinnerussuteqartut piginneqatigiissutaannik kissaateqarpata. 
Akuersissummik pigisaqarnermi Kalaallit Nunaat pilersaarummut 
Alcoa piginneqarteqassanersoq pillugu sunniuteqarsinnaanngilaq.  


• Imminut akilersinnaasumik suliniuteqarnermut GD-p peqataanera 
Imminut akilersinnaasumik suliniuteqarneq tassaavoq nammineq 
piumassuseqarneq naapertorlugu innuttaaqataasut 
peqataatinneqarnissaata ingerlaarnera, pilersaarusiamik piginnittut 
namminneq aallartillugulu aqutassaat. Maniitsumi allaffeqalernissamik 
GD-p kissaataa suliniutit taassuma peqataaffigilluinnarneranut 
attuumassuteqarpoq.  


 
• Alcoa-miuk isumaqatiginninniarnerit 


Maannakkut akuersissutip ilusissaanik toqqaanermi Alcoa-p 
misissuinerit ingerlateqqikkumanngilai, akuersissuteqarnermut 
aalajangersakkat tamanit ilisimaneqalerlutillu akuerineqareertinnagit. 

Tamanna isumaqarpoq ilumut taamaattoqassappat akuersissut 
maannakkut tunngavissat tunngavigalugit tunniunneqassasoq. 
Tassami akuersissut taamaallaat tunniunneqarsinnaammat inatsisit 
tunngavigalugit, taava Alcoa-mut iisumaqatigiissummi 
piumasarisaasut pillugit isumaqatigiissut tunngaviatigut 
tunniunneqassaaq pisortatut oqartussaaffilimmut pineqartumut, 
soorlumi aamma taamatut pisoqareersoq avatangiisinut 
itsarnisarsiornermullu tunngatillugu. GD-p periarfissatuarilissavaa 
suliamik piareersaanermik suliaqarneq.  


2.4. Takussutissiani assigiinngitsuni Aningaasanut Inatsisip kingunerisassai 
Aningaasanut Inatsisip kingunerisassaatut ilimagisat nalunaarsorneqarnerannut 
tunngatillugu naatsorsuutigineqassaaq, erseqqissumik tunngavissaritinneqarmat, 
pilersaarusiap immikkoortukkaarluni ineriartortinneqarnissaa, suliassarlu tulliuttoq 
aalajangiiffigineqartassalluni, suliassap siulianiittup naammassereerneqarnerata 
kingorna. Taamaalilluni suliassaq siulleq naammassineqarpoq 2008-p 
upernaavani, taavalu tamatuma kingorna tullia aallartinneqarluni. Aallaqqaammut 
eqqarsaatigineqarsimagaluarpoq suliap tullia naammassineqassasoq 2009-imi 
upernaakkut ataatsimiinnermi aalajangiinikkut. Kisiannili piffimmi misissuinerit 
ingeniørillu misissueqqissarnerisa aalajangiinermut tunngavissatut tamakkiisumik 
ilaattut ilanngunneqarniassammata aalajangerneqarpoq suliarineqarnerata 
aappassaaneernera sivitsorneqassasoq  2009-imi ukiakkut ataatsimiinnermut. 


2008-imi ukiakkut ataatsimiinnermi Inatsisartut upernaakkut ataatsiimminermi 
aalajangerpaat qaammatit tallimat siornatigut upernaakkut inatsisartut 
aalajangiinerata atortinneqannginnissaa, tamannalu kinguneqartussaavoq 
pilersaarusiap ineriartorteqqinneqarnissaata minnerpaamik ukiumik ataatsimik 
kinguaattooqqinnissaa. Taamaalinerani ilimagineqarsinnaanngilaq Alcoa-p 
kisimiilluni ingeniørit misissueqqissaarnerat ingerlatissagaa, taanna 
ingerlanneqartussaammat aasaanerani piffimmi misissuinerit tungavigalugit. 
Minnerpaamik unittooqqasinnaapput utaqqiinnarlugillu akuersissummi 
piumasaqaatit eqqoqqissaartut aammalu inatsisitigut aamma pilersaarummut 
immikkoortortaqarfiup suliarinnittup pilersaarummut killiliussai, kisiannili 
pilersaarusiaq isumaqarfigineqarsinnaalluni unitsinneqavissimasoq. 


Aallartitseqqinnerit arlallit aammalu ingerlanerup unitsinneqartarnerisa 
ineriartortitsinermi aningaasartuutit iluanngitsumik sunnissavai, tassami 
ajornarsigaluttuinnarmat ingeniørit – aamma suliffeqarfiit naatsorsuisinnaasut 
pilersaarusiamut naammaginartumik neqerooruteqarnissaminnik salliutitsinissaat, 
pilersaarusiamut qaqugumut naammassineqarnissaanik 
ilisimasaqarfiginngisaminnut. Kinguliini pilersaarusiap ineriartortinneqarneranut 
aningaasartuutit naatsorsugaapput ataqatigissumik suliap aappassaaneernerata 
suliarineqarnissaa naatsorsuutigalugu, 2009-imi uninnertaqanngitsumik. 


Pilersaarusiaq isumaqatigiissutit malillugit ingerlatseqqinneqassappat: 
(Piginnittut qanoq isikkoqarnissaannik UKA 2009-imi aalajangigaq) 

Aningaasaliiffigineqarnissamik pisariaqartitsineq, 24. September 2009-imi 
ilisimatitsissutigineqareersutut, annertussuseqassaaq 179,6 mio. kr.-nik, 
taakkunanngaaniit 150 mio. kr. miss. ineriartortitsinermut ataatsimut 
aningaasartuutinit Kalaallit Nunaata akiligassai. 


Piginneqataanissaq qinerneqarpat, taava 2010-imi suliap immikkoortuisa 
pingajuannut aningaasaleeqqittoqassaaq 250 mio. kr.-inik, aammalu ukiunut 
missingersuusiorfiusunut aningaasaliisoqartassalluni, tak. Namminersornerusut 
piginneqataassutaat (piginneqataassut 30 pct.-mik annikinneruppat immaqa 
namminersornerusut aningaasaleeqqinnissaat pisariaqassanngilaq). Taakkua 
saniatigut ukiunut missingersuusiorfiusunut atugassiisoqartassaaq nunap iluani 
pissutsit aningaasaliifiginissaannut pisariaqarluinnartunut). 


Inatsisartut akuerseriaaseq qinerpassuk, tamatuma kingorna Alcoa-p akuerisaa, 
taava namminersornerusut MOU-p ataani suliarineqarnerani siullermi aappaanilu 
ataatsimut aningaasartuutinut akiliutigisimasatik utertissavaat. Taamaakkaluartorli 
ukiunut missingersuusiorfiusunut nunap iluata sanarfineranut pisortat 
aningaasaliissutissaannut pisariaqarluinnartunut immikkoortitsisassallutik. 


Pilersaarusiap ingerlateqqinnissaa illuatungeriit isumaqatigiissutigisinnanngip-
passuk, taava taanna unitsinneqassaaq, taavalu nunatta karsianit 
aningaasaleeqqittoqassanngilaq. Kisiannili pilersaarusiamut atatillugu 
misissueqqaarnerni paasissutissat pissarsiat Kalaallit Nunaata alumiiniuliorfinnut 
allanut tunniussinnaanngilai, Alcoa-p tamatumunnga aningaasartuutai 
uterteqqaanngikkunigit. 


UKA 2008-imi aalajangerneqassappat ataatsimoorullugu pilersaarusiap 
ineriartortinneqarneranit Kalaallit Nunaat tunuassasoq: 
Tunngaviatigut MOU-mik Kalaallit Nunaata isumaqatigiissuteqarsimanini 
atorunaarsinniarlugu nalunaarutigissavaa, tamatumalu kingunerisinnaavaa 
pilersaarusiap atorunnaarsivinneqarnissaa. 2008 ilanngullugu 
aningaasartuutigeriikkat saniatigut pisoqarsinnaavoq Greenland Developments-p 
suliniutaanut tunngatillugu atorunnaarsitsinermut aningaasartuutit akilerneqartut 
aammalu suliniutinut ingerlasunut tunngatillugu avatangiisit 
nalilersorneqarnerannut atatillugu aningaasartuuteqarneq. Pilersaarusiap 
aallaqqaataasumik suliarineqarnerani paasisiutissat pissarsiarineqarsimasut, 
siuliini assersuusiatut, piffissami ukiuni tallimani alumiiniuliorfinnit allanit 
atorneqarsinnanngillat, Alcoa aningaasartuutigisimasaanik 
utertitsiffigeqqaartinnagu. 


Alcoa-p soqutiginninnerata pigiinnarneqarnissaa anguneqarsinnaappat, Kalaallit 
Nunaata tungaaniit isumaqatigiissutip atorunnaarsinneqarnissaanik 
nalunaaruteqartoqarsimagaluarpalluunniit, taava naatsorsuutigineqanngilaq 2009-
mi ingeniørit piffinniluunniit misissuinerit naammassineqarnissaat. Inuiaqatigiinnut 
aningaasarsiornerup, suliffeqarnerup, avatangiisit aaqqissuussamik 
nalilersorneqarnerata akuersissuteqartarnermilu inatsisip il.il.  iluani 
ineriartortitsinermut suliniutit allat il.il. nanginneqassappata, naatsorsuutigineqarpoq 

tamanna 2009 aningaasartuuteqarnissamut pisariaqartitat 15-20 mio. kr. miss. 
amerlassuseqassasut. 


3. Naliliineq
Pilersaarusiamut matumunnga sanilliullugit aalajangikkat annertoorujussuarmik 
kinguneqarput. Suliffeqarfimmut, Kalaallit Nunaannut aningaasaliinissamik, 
piffissamik nukinnillu annertoorujussuarnik atuinissamik eqqarsaatersortumut, 
pingaaruteqarnerpaajuvoq misigissallugu kalaallit oqartussaasuisa suliffeqarfiup 
pisariaqartitaasa paasinninnerat aningaasaliineq sioqqullugu. 


Kalaallit Nunaat iliuuseqartariaqanngilaq inuiaat pilliutigalugit suliffissuaq 
iluanaaruteqartissallugu, kisiannili suliffissuup inuiaqatigiillu pisariaqartitaannik 
misissueqqissaarnikkut piumasaqaatillu piumasarisallu oqimaaqatigiissinnerisigut 
tamanna iliuuserineqarsinnaavoq. Tamanna pisinnaavoq piginneqatigiinnikkut 
imaluunniit atuinissamik akuersissuteqarnikkut, kisiannili pisariaqarluinnarpoq 
Kalaallit Nunaata erngup nukinganik peqarnerata nunarsuarmut 
unammilleqataasinaasutut qulakkeerneqarnissaanik piumasaqaatitalerlugu, 
tamanna tunngaviliisooqqullugu pilersaarusiat suli amerlanerusut 
tunngavilerneqarnissaannut nukissiuutitigut pigisavut imminut akilersinnaasut 
aqqutigalugit. 


2009-imi ineriartortitsinermut aningaasartuutinut Namminersornerullutik Oqartussat 
akiligassat annertussuseqassangatinneqarput 150 mio kr. miss. AI 2009-imi 180 
mio. kr. miss. annertussusilinniit. Pilersaarusiap unitsinneqarsinnaaneratigut 
misissueqqaarnermut aningaasartuutinik  imaluunniit UKA 2008-p kingorna 
akuerineqarnissap ilusilernissaani annaasaqarnissamut annilaanganarsinnaasoq 
imaluunniit UKA 2008-p kingorna akuerineqarnissap ilusissaanut atatillugu 
aningaasanut inatsimmi atugassiissutinik atuisinnaaneq ajoquseriataarsinnaa-
nernut makkunuuna sillimaffigineqassasoq: 


1. Akuerineqarnermi atugassarititaasut ima pitsaatigissasut, piffissami 
sivisuumi akuersissummik pigisalimmut iluaqutaasinnaassanani. 


2. Atuinissamut akuersissummi piumasaqaatit ima 
naammaginanngitsigissasut allaat Alcoa pilersaarusiamik 
unititsissalluni aammalu akuersissummik qinnuteqarsinaasut allat 
tunuartilertissallugit.


3. Ilai piginneqataanissamik piiaaffigiqassasut aningaasaliinermi 
nalorninartoqarnera qaqugorsuarmullu aningaasarsiornissamut 
periarfissaqannginneq tunngavigalugu. 


4. Kalaallit Nunaannut aningaasaleerusuttunut paasitinniarneqassasut 
kalaallit oqartussaasuinut inuussutissarsiutinik ineriartortitsineq pillugu 
pisussaaffeqaqatigiilluni isumaqatigiissuteqarnissaq 
ajornakusoorsinnaasoq. 

4. Inassuteqaat
Naalakkersuisut kissaatiginngilaat inissisimalernissartik, Inatsisartunit – 
maannakkut siunissamilu atuuttussanit – Naalakkersuisut 
pisuutinneqartussanngorlugit siunissaq ungasinnerusoq isigalugu Kalaallit 
Nunaannut tulluannginnerpaamik amigartumik tunngaveqarlutik 
aalajangiisimasutut. 


Kalaallit Nunaanni aatsaavissuaq suliffeqarfissuarmut taama angitigisumut 
piginnittuulernissaq pillugu aalajangiinissami tamakkiisumik tunngaveqarnissaq 
qulakkeerumallugu suliarineqarnerani alloriarnerit aappaat pilersaarutit malillugit 
naammassineqartariaqarpoq. Soorlu aamma Inatsisartut alumiiniliorfimmik 
pilersaarummut ataatsimiititaliarigallagaata isumaliuutissiissummini taperseraa, 
taava piginnittussaanermut aalajangerneq tunngavissarissaarluni 
ingerlanneqarsinnaanngilaq ineriartortinneqarnerani alloriarnerit aapaat 
naammassineqartinnagu. Piffissamut pilersaarut maannakkut atuuttoq malillugu 
tamanna pisinnaavoq Inatsisartut 2009-imi ukiakkut ataatsimiinneranni.  


Taamaattumik Naalakkersuisut kissaatigaat Naalakkersuisut 24. September 2008-
imi ilisimatitsissutaanni pilersaarusiap ineriartortinneqarnerata aappaannut 
Aningaasanut Inatsimmi allannguutissatut siunnersuut, taamaalillunilu 
pilersaarummut 2009-imut atugassiissutitut akuerineqarsimasut 
aaqqiissuteqarfigineqarnissaat, Inatsisartut Aningaasanut Inatsisissaattut 
siunnersuutaata aappassaaneerneqarnerani saqqummiunneqassasoq.


Ataatsimiititaliat paasissutissanik isumaliuutinilluunniit sukumiinerusunik 
paasisaqarusussappata apeqquteqaateqarnissaannut ammavunga.


Inussiarnersumik Inuulluaqqusillunga


Siverth K. Heilmann
Naalakkersuisoq

NAMMINERSORNERULLUTIK OQARTUSSAT   GRØNLANDS HJEMMESTYRE – GREENLAND HOME RULE


Inuussutissarsiornermut, Suliffeqarnermut Inuussutissarsiutinullu Ilinniartitaanermut Naalakkersuisoqarfik
Naalakkersuisoq
Landsstyreområdet for Erhverv, Arbejdsmarked og Erhvervsuddannelser
Landsstyremedlemmet
Ministry of Industry, Labour, Vocational Education and Training
The Minister


Kalaallit Nunaanni Inatsisartut
Aningaasaqarnermut Ataatsimiititaliaq 
Inuussutissarsiornermut Ataatsimiititaliaq
Aluminiumik Pilersaarummut Inatsisartuni Ataatsimiititaliaagallartoq


Aluminiumik pilersaarummik aningaasaliinissamullu tunngasunik 
ilisimatitsissut


Inatsisartut  ammaanermi  oqalugiaat  pillugu  oqallinnermi  ilaatigut 
Namminersornerullutik  Oqartussat  aluminiumik  pilersaarummut 
aningaasartuutiginiagaasa  sipaarfigineqarsinnaanerat  pillugit 
oqaaseqartoqarpoq.


Tamanna  tunngavigalugu  Inatsisartut,  Inatsisartut 
Aningaasaqarnermut  Ataatsimiititaliaat,  Inuussutissarsiornermut 
Ataatsimiititaliaq  aammalu  aluminiumik  pilersaarut  pillugu 
atatsimiititaliaagallartoq  2008-mi  aasaanerani  misissuinerit  kiisalu 
2008-mi  2009-milu  sipaarfissatut  ilimagisat  pillugit  matumuuna 
killiffimmik ilisimatikkusuppakka.


Tunuliaqut
14.  maj  2008  Inatsisartut  Aningaasaqarnermut  Ataatsimititaliaanni 
2008-mi pilersaarutaasup ineriartorteqqinnissaanut katillugit 76 mio. 
kr.-nit  akuersissutigineqarput.  Tamanna  Nalakkersuisut 
aalajangigassaattut  siunnersuuteqareernerisigut  (UPA08/83) 
Inatsisartut innersuussuteqarnerat naapertorlugu pivoq. 


Aningaasaqarnermut  Ataatsimiititaliap  aalajangerneq  pillugu 
Naalakkersuisunut ilisimatitsissutaa ilanngussatut nassiunneqarpoq. 


Aningaasaqarnermut Ataatsimiititaliap ilisimatitsissutimini Inatsisartut 
aluminiu  pillugu  ataatsimiititaliaagallartuata  isumaliutissiissusiamini 
ilaatigut ima allassimasut maluginiarpaa: 


”…Taamatuttaaq  siunnersuut  akuersissutigineqassappat  
naatsorsuutigineqartariaqarpoq 2009-mut aningaasanut inatsisissatut  
siunnersuummi,  naatsorsuutigineqartutut  2008-mi  aggustip 
aallartilaarnerani  saqqummiunneqartussami,  suliniummut  375  mio.  


24. september 2008 


Postboks 1601
3900 Nuuk
Oq/tel +299 34 50 00
Fax +299 32 56 00
ip@gh.gl 
www.nanoq.gl

kr.-nit  missaannik  suli  immikkoortitsisoqassasoq.  Piginneriaatsip  
sorliup toqqarneqarnera apeqqutaalluni aamma Alcoa inc. immikkut  
isumaqatigiissuteqarfigalugu  aningaasat  tamatumani  pineqartut  
tamakkiisumik  ilaannaalluunniit  ingerlatseqatigiiffimmi  
Namminersornerullutik  Oqartussat  piginneqataassutaasa  ilaattut  
atorneqarsinnaapput  Alcoa  inc.-milluunniit  
utertinneqarsinnaassallutik…” 


Tamanna  naapertorlugu  Naalakkersuisut  2009-mut  aningaasanut 
inatsisissamut  siunnersuummut  katillugit  369  mio.  kr.-nit 
qinnuteqaatigivaat. 
Piffissalli  ingerlanerani  piffissalersuineq  allanngortinneqasimavoq, 
soorlu ataani takuneqarsinnaasoq. Tamanna ima isumaqarpoq 2008-
mi  2009-milu  aningaaliissutissaagaluit  sipaarniutitut  ukiunut 
tulliuttunut kinguartinneqarnissaat ilimagineqarsinnaalluni.


Inatsisartuni  suliarineqareernerata  UPA08  –mi  aammalu 
Aningaasanut  Inatsisissap  siunnersuutitut  09  –mi 
suliarineqarnerata ingerlanneqarnera


Isumaqatigiissummut MoU-mut ilassut piffissalersuinerlu nutaaq
Missingersuutinut  ilanngussinerup  kingorna  Naalakkersuisut  27. 
august 2008 isumaqatigiissummut MoU-mut ilassut akuerisimavaat. 
Ilassut ima kinguneqartitsissaaq pilersaarummik ineriartortitsinermut 
piffissaq  ukiup  affaa  -niit  -  ukioq  ataatsimut  sivitsorneqarluni, 
taamaammallu  piginnittuunissamut  ilusissaq  aatsaat  UKA09  -mi 
Inatsisartut aalajangiiffigeqqullugu qinnuigineqassallutik (UPA09 –mi 
pinani).  Pilersaarutip naammassineqarnissaanut aalajangivinnissaq 
kingusinnerusukkut  Inatsisartunut  saqqummiunneqarnissaa 
ilimagineqarpoq  kingusinnerpaamillu  UKA10  –mi  (UKA10  –mut 
taarsiullugu).


UPA08 -mi  Naalakkersuisut  aalajangiiffigisassaattut  siunnersuut 
kingusippallaamik pingajussaaneerneqarnera peqqutaalluni 2008-mi 
aasaanerani  misissuinissat  tamakkiisumik 
naammassineqarsinnaasimanngillat.  Ilaatigut tamanna patsisaalluni 
piffissamik  pilersaarut  sivitsortariaqarsimavoq,  taamatullu  suliassat 
pilersaarutaareersimagaluartut 2009-imut kinguartittariaqarsimallutik. 
Taamaattumillu  2009-mi  suliassat  pilersaarutaasut  ilaat  2010-mut 
kinguartinneqassallutik.


Cost  Sharing  Agreement   -   Aningaasartuutissat  
agguataarneqarnissaannik Isumaqatigiissut
Isumaqatigiissut  MoU  naapertorlugu  Naalakkersuisut 
aningaasartuutissat  agguataarneqarnissaannik   Alcoa-lu 
isumaqatigiissuteqarsimapput.  Tamatumani  aningaasartuutissat 
sorliit  ataatsimoortumik  illuatungeriit  isumagissaneraat,  sorliillu 

isumaqatigiissuteqartut  namminneq  immikkut  isumagissaneraat 
aalajangersorneqarsimavoq.


Isumaqatigiissummut  MoU-mut  ilassut  immini  annertunerusunik 
aningaasartuutitaqanngilaq, taamaallaallu ingerlaqqinnerup aappaani 
suliassat piffissalersornerilu tassani aalajangersorneqarlutik.   Ilassut, 
piffissalersuineq  kiisalu  Cost  Sharing  Agreement tuluttooq 
nutserneralu ilisimatitsissutitut ilanngunneqarput. (Tuluttut allaqqasut 
inatsisitigut pituttuisuupput).


Erngup nukinganik atuinermut inatsisissamut siunnersuut
Piginneqataariaatsimut  periarfissat  assigalugit  akuersissummut 
periarfissat  pillugit  misissuinissanut  Inatsisartut  aalajangernerata 
kingorna,   ima  kinguneqarpoq  erngup  nukinganik  atuinissamut 
akuersissuteqarnissaq  pillugu  inatsisissamut  siunnersuusiornissaq 
pisariaqalersimalluni.  Erngup  nukinganik  atuinissamut  inatsimmik 
akuersineq,  kiisalu  tamassuma  akitsuuserneqarnissaanik 
aalajangersaaneq  aammalu  piginneqataariaaseq  pillugu 
inatsiseqarnissaq  kiisalu  atuisinnaanermut  akuersissutip 
ilusilersornissaanut  Alcoa-mik  isumaqatiginninniarnissaq 
pisariaqarpoq. Inatsisartut aalajangiinerat naapertorlugu


Inatsisissamut  siunnersuut  sapinngisaq  naapertorlugu 
Naalakkersuisut  matumani  Ukiakkut  Ataatsimiinnermi 
siullermeerneqarnera  saqqummiukkusuppaat,  upernaarulu 
ataatsimiinnissami  aappassaaneerneqarnissaa 
pingajussaaneerneqarnissaatalu suliarineqarnissaa.


2008-mi 2009-milu sipaarutissat
Naalakkersuisut isumaqatiginninniarnermut ataatsimiititaliaata Alcoa-
llu akornanni 18. september Maniitsumi ataatsimeereerput.   2008-mi 
nunami  misissuinerit  ingerlasimaneri  kiisalu  piffissaliussat  nutaat 
toqqammavigalugit  2009-mi  aningaasaliisariaqarneq 
annikillineqarsinnaavoq.      Ilaatigut  sipaarniarnerit  pineqarput, 
ilaatigullu  aningaasartuutissat  2010-mut  kingusinnerusumulluunniit 
kinguartinneqarnissat pineqarluni. 


Missingersuutit  kukkunersioreersimasut  sukumiisumik 
misissoreerlugit  Naalakkersuisut  2009-mut  Aningaasanut 
Inatsisissamut  siunnersuummut  allannguutissanik 
saqqummiussilersaarput,  taamaaliornikkut isumaqatigiissutip MoU-p 
immikkoortuata  aappaanut  aningaasartuutit  kisimik  pineqassallutik, 
2009-milu  aningaasanut  inatsisissamut  siunnersuut  taamaalilluni 
sapinngisamik  artukkersuutaanissaa 
minnerpaaffimmiitinniarneqarluni.   

Naalakkersuisuniit  2009-mi  pisariaqartitatut  akuersissutit 
maannangaaq  ilimagineqarpoq  180  –  190  mio.  kruuninik 
appartissinnaassallugit/kinguartissinnaassallugit  2009  –mut 
Aningaasanut  Inatsimmut  missingersuummi  369  mio.  kruuniusunit. 
Tamatumunnga  2008  –mi  sipaagaqartoqalaassaaq. 
Allannguutissatut  siunnersuummut  atatillugu  naatsorsuutit 
nassuiaatillu saqqummiunneqarumaarput.


Tamatumap  kingornatigut  piginnittuunermut  ilusiliussaq  pillugu 
Inatsisartut  UKA09  –mi  akuersinissamut  pisariaqartitat  2010  –mi 
suliamik  ingerlatsinerup  tulleriiaarinerup  pingajuanni 
aalajangiiffigisinnaajumaarpaat. 


Pilersaarut   unitsinneqassagaluarpat kingunerisassai imaluunniit   
piginneqatigiinnermut  imaluunniit  atuisinnaanermik 
akuersissummik toqqaasoqassagaluarpat 
Maannakkorpiaq  assigiinngitsunik  sisamanngorlugit 
takutinneqarsinnaavoq. 


1) 2009-p  naanerani  immikkoortup  suliamik  ingerlatsinerup 
immikkuutaartiternerisa aappaata naammassinerata kingorna 
pilersaarut  unitsinneqassappat  nunatta  karsiata 
aningaasartuutai  utertinneqarsinnaassanngillat 
annaaneqartutullu  oqaatigineqarsinnaassallutik.
Taamaakkaluartoq   nunap  immikkoortuini  misissuiffigisani 
erngup  nukinganik  atuinissamut  periarfissaasinnaasut, 
avatangiisinut  pinngortitamullu  tunngasut  kiisalu 
qanganitsanut  eriagisassanut  paasisat  nutaat 
pigineqalersimassapput.


2) Aningaasaliinissamut  tunngasunik  patsiseqartumik 
Naalakkersuisut suliamik ingerlatsinerup tulleriiaarneqarnerisa 
aappaata  nammassineqannginnerani  pilersaarut 
unitsittariqalissappassuk  atsioqatigiinnikkut 
isumaqatigiissutinik  unioqqutsitsinerussaaq,  taamatullu 
immikkoortut  siulliit  marluk  ingerlanneqarnerini 
aningaasartuutinik  taarsiivigeqqunissaq 
erngumagineqarsinnaalluni.


3) UKA09-mi  Inatsisartut  atuisinnaanermut  akuersissut 
isummiutissappassuk  Cost  Sharing  Agreement 
missingersuutillu  kukkunersiorneqarsimasut  najoqqutaralugit 
nunatta  karsianit  ataatsimoorluni  aningaasartuutinit 
aningaasartuutigisimasat  tamakkiisumik  275  mio.  kr.-iusunit 
nunatta  karsia  200  mio.  kr.  miss.  utertitsisinnaassaaq. 
(Kisitsisit  taakku  marluk  nikingassutaat  tassapput 

Namminersornerullutik  Oqartussat  kiffartuussinermut 
isumaqatigiissummut,  SMV-p  suliarineqarneranut 
misissueqqissaarnernullu  allanut  aningaasartuutigisimasaat.) 
Periarfissat sisamaat kingullersaat tassaavoq


  
4) Inatsisartut piginneqataanermut ilusiliussaq toqqassappassuk 


pilersaarutip  ineriartortinneranut  ataatsimoorluni 
aningaasartuutissani  Namminersornerusut  akiligassaat 
Namminersornerusut  aningaasaliissutaasa  ilaattut 
ilanngunneqarsinnaassapput.  Tamanna  UPA08  -mi 
aalajangigassatut  siunnersuummi  toqqammaviliussani 
immikkut allaaserineqarsimavoq. 
Ataatsimut  aningaasartuutissat  525  mio.  kr.-inik 
annertussusilinni  taakku  425  mio.  kr.  miss. 
amerlassuseqassapput.  Siunnersuummut  atatillugu  tamakku 
allannguutissatut  siunnersuummi  annertunerusumik 
nassuiarneqassapput.


Naggasiullugu  pingaartillugu  oqaatigissavara  Naalakkersuisut 
pilersaarut  periarfissatsialassuarnik  imaqartutut  isigimmassuk 
isumaqarlutillu  isumaqatigiissummi  (ilanngussaq  ilanng.) 
piffissaliussat  nangittumik  malittariaqartut.   Qulaani  nassuiaaneq 
innersuussutigalugu  Naalakkersuisut  misissueqqissaarnernik 
inatsisitigullu suliniutit  aallartisarsimavaat,  tamatumanilu Inatsisartut 
ilaatigut  atuisinnaanermut  akuersissut  oqimaaqatigiissumik 
misissorneqarnissaa  naammassineqarnissaanut  pisariaqartitat 
inaarsarniarlugit.


Maannakkorpiaq  ajornartorsiutit  Aningaasanut  Inatsisissamut 
attuumassuteqartut  pillugit  Inatsisartunut  naammaginartumik 
tamakkiisumik  aalajangiinissamut  toqqammavilersuinissaq 
pisinnaassanngippat tamanna annertuumik ajuusaarnartutut isigaara. 
Ilisimaneqareersutut  aalajangiinissamut  toqqammaviliinissamut 
saqqummiussassap aamma iluaqutaasumik piginninnermut Kalaallit 
Nunaannut  periarfissaasinnaasoq  sukumiisumik  misissuisimanernik 
imaqartussaavoq.


Pissutsit  aningaasaliinissamut  tunngasut  imaannaanngitsumik 
allannguuteqassappata  ajornerpaamik  kingunerisinnaavaa 
pilersaarutip  unitsittariaqarnera,  taamatullu  nunatsinni 
inuussutissarsiornikkut  ineriartornitta   eqqortumut  pingaarutilimmik 
ingerlatsisinnaanitsinni  maannamut  periarfissaasut  pitsaanerpaat 
imaassinnaavoq annaagigut.   Taamaattoqassappat uanga isumaga 
naapertorlugu ukiuni aggersuni ikinngitsuni nunat tamalaat akornanni 

aningaasaleerusuttut  akornanni  nunatta  tatiginassusia 
takorlooruminaatsumik innarlerneqassasoq.   


Nunarput  pilersaarummut  peqataarusukkunnaassappat  siullermik 
taarsiivigineqarnissamik  piumasaqaateqarnissaq 
ilimanarluarsinnaavoq,  aappassaanillu  pilersaarummut 
pingaaruteqartumik  qanimut  malinnaaqqissaarnerput  taamaalilluta 
aamma annaassavarput.  Taamatut malinnaaqqissaarnerput ilaatigut 
atuinissamik akuersinissamut piumasaqaatinik ilusilersuinissatsinnut 
atortussaavarput.


Uanga  naliliinera  naapertorlugu  ilimagineqarsinnaagunanngilaq 
nunarput  peqataarusukkunnaassappat  pilersaarutaasup 
ineriartortinneqarnera  Alcoa-mit  nanginneqassasoq. 
Taamaattoqassappat  Alcoa-p  atuinissamik  akuersinissamut 
piumasaqaatit  utaqqimaarallassagunarpai,  apeqqutaavormi  Alcoa-p 
pilersaarummik nangitsinissartik arlaatigulluunniit soqutigissaneraa.  


Aningaasanut  Inatsisissap  suliareqqinnissaanut     taamaalillunga 
Inatsisartut  ataatsimiititaliallu  eqqarsaatersornissaannut 
paasissutissiinera  neriuutigaara  iluaqutaasinnaajumaartoq. 
Annertunerusumik paasissutissanik pisariaqartitsisoqarpat soorunami 
sukumiinerusumik paasissutissiinissannik piareersimavunga.


Ilisimatitsissut  manna  piaarnerpaamik  kalaallisut  nutserneqarluni 
nassiunneqassaaq.


Inussiarnersumik inuulluaqqusillunga
Med venlig hilsen


Siverth K. Heilmann
Naalakkersuisoq/Landsstyremedlem

